
    Bugungi kun davr talabiga mos ravishda Oliy ta'lim muassasalarida ta'lim sifatini 

oshirish va ularning mamlakatda amalga oshirilayotgan keng qamrovli islohotlarda 

faol ishtirokini ta'minlash bo'yicha Prezident hamda Vazirlar Mahkamasi tomonidan 

bir qator farmon va qarorlar chiqarilib, ijrosi ta’minlanmoqda. “Davlat oliy ta'lim 



 
71 Ilm-fan va texnologiyalar. 2023 №2(1) 

muassasalariga o'qishga qabul qilish jarayonlarini tashkil etish to'g'risida”gi 

O'zbekiston Respublikasi Prezidentining 15.06.2022 yildagi PQ-279-son qarori,  

“2022 — 2026 yillarga mo'ljallangan yangi O'zbekistonning taraqqiyot strategiyasini 

«Insonga e'tibor va sifatli ta'lim yili»da amalga oshirishga oid Davlat dasturi 

to'g'risida”gi O'zbekiston Respublikasi Prezidentining 28.02.2023 yildagi PF-27-son 

Farmoni va yana bir qator Qaror va Farmonlar shular jumlasidandir.  

 Ushbu qabul qilinayotgan Qarorlar va Farmonlarda avvalombor Oliy ta’lim 

muassasalarida olib borilayotgan ta’lim va tarbiya ishlarining mazmun mohiyati–

kasbiy va huquqiy, ma’naviy-axloqiy, vatanparvarlik, fuqaroviy, mehnat, madaniy-

maishiy, ekologik va shu singari yoʻnalishlar boʻlishi muhimligi ta’kidlangan. Bu 

muammolarni amalga oshirish barcha pedagoglarning oldida turgan juda mas’uliyatli 

vazifadir. Bugungi kun davr talabi sharoitida talaba-yoshlarni ma’naviy-axloqiy  

tarbiyalashda qator vazifalarni hal etish dolzarb masalalardan biri boʻlib qolmoqda.  

Jumladan: 

-Har bir ta’lim oluvchining ongida davlat mustaqilligi-xalqning oliy gʻoyaviy-axloqiy 

qadriyati ekani, oʻz vatani bilan faxrlanish, uning xavfsizligini ta’minlash va tarixiy 

oʻtmishiga, bozor munosabatlariga asoslangan yangi demokratik jamiyat qurishda 

tanlab olgan oʻziga xos yoʻlini mustahkamlash, islom dini ruhi bilan sugʻorilgan oliy 

ma’naviy-axloqiy qadriyatlarni toʻgʻri tushuntirish va uni e’tiqodga aylantirish; 

-Ta’lim oluvchilarda umuminsoniy insonparvarlik axloqi, madaniyat me’yorlarini, 

zamonaviy qadriyatlar ehtiyoji, oʻzini yuqori tutish va viqor saqlash, oilaviy 

tantanalarda oʻzini koʻrsatishga urinish, xizmat vazifasidan shaxsiy maqsadlar uchun 

foydalanish koʻrinishlariga murosasiz boʻlish ruhida tarbiyalab borish- ularni yuqori 

axloq egalari boʻlib yetishishlariga sabab boʻladi. Bu ishlarni amalga oshirishda 

yoshlarning boʻsh vaqtlarini mazmunli tashkil qilish muhim oʻrinni egallaydi. Ularning 

qiziqish va istaklari hamda talab-ehtiyojlarini inobatga olgan holda turli yoʻnalishda 

toʻgaraklar, fan klublari, madaniy-ma’rifiy tadbirlar, qoʻshimcha ta’lim kurslari va 

h.k.larga talabalarni jalb qilish - talaba-yoshlarni kasbiy va ma’naviy-axloqiy  ijtimoiy 

faolligini tarbiyalash sifatida muhim  ahamiyat kasb etadi. 

-Ijtimoiy faolligini tarbiyalashning asosiy vazifalari: 

-yoshlarning oʻz-oʻzini rivojlantirishga sharoitlar yaratish, 

-sogligini tiklash, 

-ijodiy faoliyat yuritishga yoʻllash, 

-nogʻironlarning ijtimoiylashuviga yordam berish va h.k. 

  Toʻgaraklar va qoʻshimcha  ta’lim  kurslarida  oʻqitish asosan quyidagi 

shakllarda olib boriladi: nazariy (ma’ruzalar oʻqish, suhbatlar, disputlar tashkil etish va 

h.k) hamda amaliy (musiqa va tasviriy san’at yoʻnalishlari, madaniy-ma’rifiy tadbirlar 

tashkillashtirish, ekspedistiyalar, sayohatlar tashkil etish, konferenstiyalar, slyotlar 

oʻtkazish). Bu ishlardan asosiy maqsad: yoshlarga bilim berish, ijtimoiylashtirish va 

hayotga tayyorlash  nazarda tutiladi. Ijtimoiy faollikni tarbiyalash dasturlari 

tarbiyalanuvchilarning ijtimoiylashuviga, bugungi kunning dolzarb muammolarini 

tushunishga, muammolarni mustaqil tarzda hal etishga oʻrgatishga, oʻz bilimini oshirib 

borishga qaratilgan boʻlishi zarur. Ijtimoiy — pedagogik faoliyat jarayonida quyidagi 

tamoyillarga asoslanish maqsadga muvofiqdir: 

 -Yosh    xususiyatlarini    e’tiborga    olgan    holda yondoshish; 

- Kasbiy professional yondoshuvi; 

-Talabaning fe’l-atvori va tabiatiga mos yondoshuv; 

-Madaniy salohiyati va iqtidoriga mos yondoshuv. 

Bu faoliyatlar jarayonida ta’limiy faoliyat metodi, faoliyat va muloqatni oʻzgartirish 

metodi, munosabatlarni oʻzgartirish kabi metodlardan foydalanish mumkin. Ijtimoiy-

iqtisodiy taraqqiyotining yangi bosqichida oddiydan-murakkabga, eskilikdan-

yangilikka qarab harakat qiluvchi, yangicha fikrlaydigan, ijodiy tafakkur va 

qobiliyatga ega boʻlgan ijtimoiy faol yoshlarni, mutaxassislarni tarbiyalashga alohida 

yondashmoq zarur. Shu oʻrinda boʻlgʻusi oʻqituvchilarning qiziqishlari, ehtiyojlari va 

imkoniyatlarini oʻrganish, oʻquv faoliyatini takomillashtirish va rivojlantirish orqali 

ularda ijtimoiy faollikni shakllantirish va rivojlantirish muhim sanalib, bunda 

motivlashtirish yoki motivatsiya oʻziga xos ahamiyat kasb etadi. Insonning qobiliyati 

bevosita motivlashgan mexanizmlar bilan uzviy bogʻliq boʻlib, ularning muhitini 

belgilaydi va dinamik ma’naviy ta’sir etish munosabatini oʻzida aks ettiradi. Motiv 

bilan munosabatlari psixik faollikning bevosita bajarilishi negizi hisoblangan faoliyat 

orqali namoyon boʻladi. Adabiyotlarda ijtimoiy faollik haqida keng ma’lumotlar 

berilgan. “Ijtimoiy faollik atamasi ijtimoiy munosabatlarning muayyan tizimida 

insonlarning intensiv faoliyatini belgilash uchun qanday boʻlsa, uni amalga oshirishga 

qobiliyatni belgilash uchun ham shunday ishlatiladi. Shunday qobiliyat boʻla turib, 

ijtimoiy faollik murakkab, integral fazilat sifatida mavjud. U qandaydir alohida 

xususiyatni, balki hayotiy faoliyat xususiyatlarining butun majmuini ifodalaydi”. 

Talabalarning ijtimoiy faolligi ular oʻqiydigan, ishlaydigan, hayot tajribasini 

egallaydigan ta’lim jamoalarining ijtimoiy faolligi bilan bogʻliq.  Ijtimoiy faol talaba 

va raqobatbardosh kadrlar tayyorlash jamiyatimizda milliy istiqlol gʻoyasi asosida olib 

borilayotganligi bilan demokratik va milliy xususiyat kasb etadi. Talabaning oʻquv-

biluv jarayonidagi faolligi uning kasbiga boʻlgan qiziqishi yoʻlidagi maqsadini yanada 

oydinlashtirishini koʻrsatdi. Bu jarayon intizom, tashkilotchilik va mas’uliyatning past 

darajasi hukm surgan jamoalarda toʻxtab qolishi mumkin. Boshqa tomondan, 

oʻquvchilarning faolligi rivojlanishining muvaffaqiyati ularning har birining individual 

fazilatlariga va shaxsiy intilishlari motivatsiyasiga bogʻliq. Talabalarning ijtimoiy 

faollik koʻnikmalarini shakllantirish jarayonida motivlashtirish ularda ijtimoiy faollik 

tushunchasining mazmun-mohiyati, ahamiyati va zaruriyati, insonparvarlik, 

mehnatsevarlik, fidoyilik, xalqi va millatiga munosib farzand boʻlib shakllanishga, 

sadoqat va e’tiqod, irodaviylik, erkinlik va bagʻrikenglik, rostgoʻylik kabi qadriyatlarni 

e’zozlashga oʻrgatish kabi tushunchalarni oʻzlashtirish va ularda mazkur 

tushunchalarni oʻrganish uchun qiziqishlarni vujudga keltiruvchi ijobiy motivlarni 

shakllantirish muhim sanalib, ular oʻquvchilarda ijtimoiy faollikni shakllantirishga va 

rivojlantirishga xizmat qiladi. Motiv – bu insonning xulq-atvorini ichki psixologik 

boshqarish boʻlib, yoʻnaltirilganlikni, tashkil qilinganlik, qoʻllab-quvvatlanganlikni 

oʻz ichiga oladi. Ayrim olimlar motivni jarayon sifatida qarab, insonlarni hatti 

harakatga keltiruvchi, ya’ni ularga ta’sir koʻrsatuvchi omillar deb hisoblaydi. Demak, 

motiv psixologik adabiyotlarda insonni ma’lum hatti-harakatlarni amalga oshirishga 

undaydigan, yoʻnaltirilgan harakat yoki qoʻzgʻatadigan kuch-quvvat deb keltirilgan. 

Motivlar ularning mazmunini aks ettirish shakliga qarab ham birbiridan farq qiladi: 

hissiyot, tasavvur, fikr, tushuncha, gʻoya, ma’naviy ideal va boshqa motivlar. Ba’zi 

hollarda motiv alohida harakatlarga undab, bu harakatning maqsadi bilan bevosita mos 

keladi. Koʻpincha, murakkab faoliyatda motiv harakat maqsadiga bevosita mos 

kelmay, muayyan maqsadni amalga oshirish uchun bir qancha harakatlarni bajarishga 

toʻgʻri keladi. Shuning uchun faoliyat predmeti motiv harakatining oʻzidir. Ta’lim 

muassasasida olib borilayotgan tarbiya jarayoni bu – pedagog va talabalarning 

birgalikdagi uzluksiz, tizimli harakatlari jarayonidir. Bu davrda oʻquvchilarda ijobiy 

sifatlarni qaror toptirishda yagona maqsad sari yoʻnaltirilgan, bir-birini toʻldiruvchi, 

boyitib boruvchi, takomillashtiruvchi faoliyat alohida ahamiyat kasb etadi. Shu bois 

oila, ta’lim muassasalari, jamoatchilik hamkorligida tashkil etilayotgan tarbiyaviy 

tadbirlarning uzluksiz oʻtkazilishiga erishish maqsadga muvofiqdir. Yoshlarni 

tarbiyalashda ta’lim muassasalari yetakchi oʻrin egallasada, uzluksiz tarbiyaviy ta’sir 

oʻtkaza olmaydi, chunki, talabalar ma’lum muddatgina ta’lim muassasasida, 

oʻqituvchining tarbiyaviy ta’siri ostida boʻlib, qolgan vaqtining asosiy qismini oilada, 

koʻchada, jamoat orasida oʻtkazadilar. Ta’tillar davrida oʻquvchilar ta’lim muassasasi 

oʻqituvchisi ta’siridan chetda qoladilar. Demak, ta’lim muassasasida yoshlarni 

tarbiyalash vaqt jihatidan chegaralangan boʻlib, dars jarayoni va tashkillashtirilgan 

tadbirlardan holi vaqtda ular oʻqituvchi yoki tarbiyachining ta’siri hamda nazoratidan 

uzoqlashadilar. Talabalarga nisbatan ta’lim muassasasining ta’sirini susaytirmaslik 

maqsadida dars mashgʻulotlaridan tashqarida va ta’til davrida ham tarbiyaviy ishlarni 

tashkil etishga alohida e’tibor berish kerak. Ana shu maqsadda bir qator tarbiyaviy 

ishlar olib boriladi. Ta’limning maqsadi mustaqil fikrlaydigan, ma’naviy-axloqiy 

jihatdan yetuk, har tomonlama rivojlangan shaxsni tarbiyalashdan iborat. Umumiy 

qilib aytganda ijtimoiy ta’limning vazifalari quyidagilardan iborat boʻlmogʻi zarur: 

- talabalarda milliy-madaniy  ehtiyojlarini qoniqtirish, jismoniy va ma’naviy sogʻlom 

avlodni tarbiyalash; 

- ijtimoiy va ishlab chiqarish talablari bilan belgilanadigan bilimlar tizimini 

oʻzlashtirilishini ta’minlash; 

- kasbiy, ilmiy dunyoqarash, siyosiy, iqtisodiy, huquqiy madaniyat, ijodiy, erkin 

fikrlash koʻnikmalarini shakllantirish, ularning mustaqil bilimlarini oshirib borishi; 

- Vatanga muhabbat, vatanparvarlik, fuqarolik dunyoqarashi, insoniy qadr-qimmat, 

demokratik oʻzini boshqarishda ishtirok etish, shuningdek, oʻz harakatlari uchun 

javobgarligini yuzaga keltirish.  

Xulosa qilib aytganda, ana shu umumiy vazifalar bir qator alohida masalalardan iborat 

boʻladi va ular oʻquv fanlari mazmunida uygʻunlashtiriladi. Insonning ma’naviyati 

uning odobi, axloqiy, huquqiy, iqtisodiy va siyosiy bilimlari zamirida shakllanadi. 

Mazkur bilimlar oʻz navbatida inson ijobiy sifatlarini kamol toptirib, talabalarning 

ijtimoiy hayotdagi faolliklarini oshirishga olib keladi.  

